ՀԻՄՆԱՎՈՐՈՒՄ
[bookmark: _GoBack]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի 

Իրավական ակտի անհրաժեշտությունը (նպատակը)
«Հայաստանի Հանրապետության 2024 թվականի պետական բյուջեի մասին» օրենքում փոփոխություններ, վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացում կատարելու մասին» ՀՀ Կառավարության որոշման նախագծի ընդունումը պայմանավորված է ՀՀ էկոնոմիկայի նախարարության կողմից իրականացվող աջակցության ծրագրերի շրջանակում ծագած պարտավորությունների կատարման ապահովման, ինչպես նաև որոշ ծրագրերի շրջանակներում չօգտագործվող միջոցների՝ ՀՀ կառավարության պահուստային ֆոնդ ուղղելու անհրաժեշտությամբ։
Ընթացիկ իրավիճակը և խնդիրները
1. 1104 Գիտելիքահենք, նորարարական տնտեսությանը և փոքր ու միջին ձեռնարկատիրությանը աջակցություն ծրագրի 12001 «Տնտեսության արդիականացման միջոցառմանը պետական աջակցություն» միջոցառմանը առաջարկվում է հատկացնել 228,556.9 հազար դրամ: Արտադրողականության խթանման նպատակային ծրագրի շրջանակում վարկային/լիզինգային պորտֆելը 2024 թվականի հոկտեմբերի 1-ի դրությամբ կազմում է 318 մլրդ դրամ։ Միջին ամսական աճը՝ վերջին 12 ամիսների ընթացքում 12 մլրդ դրամ է։ Հաշվի առնելով նշվածը՝ Կառավարության 2020 թվականի թիվ 355-Լ որոշման 1-ին հավելվածով հաստատված Արտադրողականության խթանման նպատակային ծրագրի շրջանակում Ֆինանսական կազմակերպությունների նկատմամբ 2024 թվականի պարտավորությունները ամբողջական ծավալով կատարելու նպատակով, առաջարկվում է հատկացնել 228,556.9 հազար դրամ։
2. 1187 Գյուղատնտեսության արդիականացման ծրագրի 12003 Հայաստանի Հանրապետության գյուղատնտեսական տեխնիկայի  լիզինգի  աջակցության ծրագիր միջոցառման շրջանակներում տարեսկզբին բյուջեով նախատեսված է եղել 844,109.8 հազար դրամ, հունվարից մինչև սեպտեմբեր ամսվա պարտավորությունների կատարման համար արդեն իսկ ծախսվել է 731,619.5 հազար դրամ: Այս պահին առկա է չծախսված 112,490.3 հազար դրամ, որից արդեն հոկտեմբեր ասմվա պարտավորությունների համար ներկայացվել է 70,237.1 հազար դրամի հայտ: Արդյունքում բյուջեում նոյեմբեր ամսվա պարտավորությունների կատարման համար մնացել է 42,253.2 հազար դրամ: Ըստ ԳՖԿ-ի ներկայացրած տեղեկատվության նոյեմբեր ամսվա պարտավորությունների կատարման համար անհրաժեշտ է 82,866.5 հազ. դրամ: Այսինքն լրացուցիչ անհրաժեշտ կլինի 40,613.4 դրամ: Սուբսիդավորվող տնտեսավարող սուբյեկտներ, լիզինգառուների թիվը առաջարկվում է 250 փոխարեն սահմանել 470։ Կցվում է նոյեմբեր ամսվա համար ԳՖԿ-ի կողմից ներկայացված սուբսիդավորման համար անհրաժեշտ ֆինանսական միջոցների վերաբերյալ տեղեկանքը:                
3. 1187-12006 Հայաստանի Հանրապետության գյուղատնտեսությունում կարկտապաշտպան ցանցերի ներդրման համար տրամադրվող վարկերի տոկոսադրույքների սուբսիդավորում միջոցառման շրջանակներում տարեսկզբին բյուջեով նախատեսված է եղել 11,914.0 հազար դրամ, հունվարից մինչև սեպտեմբեր ամսվա պարտավորությունների կատարման համար արդեն իսկ ծախսվել է 11,270.4 հազար դրամ: Այս պահին առկա է չծախսված 643.6 հազար դրամ: Հոկտեմբեր ասմվա պարտավորությունների համար ներկայացվել է 902.1 հազար դրամի հայտ: Ըստ ԳՖԿ-ի ներկայացրած տեղեկատվության նոյեմբեր ամսվա պարտավորությունների կատարման համար անհրաժեշտ է 980.1 հազ. դրամ: Այսինքն լրացուցիչ անհրաժեշտ կլինի 1,240.0 հազար դրամ: Կցվում է նոյեմբեր ամսվա համար ԳՖԿ-ի կողմից ներկայացված սուբսիդավորման համար անհրաժեշտ ֆինանսական միջոցների վերաբերյալ տեղեկանքը:                
4. 1187-12014  «Հայաստանի Հանրապետությունում ինտենսիվ այգեգործության զարգացման նպատակով սուբսիդավորում» միջոցառման շրջանակներում բյուջեով նախատեսված է եղել 13,720,218.7 հազար դրամ, հունվարից մինչև սեպտեմբեր ամսվա պարտավորությունների կատարման համար ծախսվել է 11,699,466.8 հազար դրամ։ Այս պահին առկա է չծախսված 2,020,751.8 հազար դրամ գումար, իսկ  հոկտեմբեր ամսվա պարտավորությունների համար ներկայացվել է 1,393,915.9 հազար դրամի հայտ, իսկ նոյեմբեր ամսվա պահանջը նոյեմբեր ամսվա համար  1,390,235.6 հազար դրամ, արդյունքում նոյեմբեր ամսվա պարտավորությունները կատարելու համար պահանջվող միջոցները կազմում են 763,399.5 հազար դրամ գումար (հաշվարկը կցվում է)։ 
Միաժամանակ տեղեկացվում է, որ Ծրագրի մեկնարկից սկսած ներկայացվել է շուրջ 4 661 հա այգեհիմնման հայտ, որց՝ 2024 թվականին շուրջ 772 հա։ 
Նախագծով առաջարկվող նվազեցումները իրականացվելու են հետևյալ միջոցառումներից, որոնց գծով սույն թվականի պետական բյուջեով ավելացումներ չեն սպասվում՝
5. 1022 Գյուղատնտեսության խթանման ծրագրի 11005 Պետական աջակցություն գյուղատնտեսության ոլորտում ապահովագրական ծրագրի իրականացմանը հատկացված միջոցներից առաջարկվում է նվազեցնել 9,711.5 հազար դրամով, գումարի չօգտագործումը պայմանավորված է ներկայացուցչական, տրանսպորտային միջոցների շահագործման, գործուղման և վերապատրաստման ծախսերի խնայողության ու թափուր հաստիքների առկայությամբ:       
6. 1022-12001 «Գյուղատնտեսության ոլորտին տրամադրվող վարկերի տոկոսադրույքների սուբսիդավորման» միջոցառման չծախսված միջոցները առաջարկվում է նվազեցնել 1,100,000.0 հազար դրամով, միջոցառմամբ սպասարկվել են միայն նախորդ տարիներից տրամադրված վարկերը: Գումարի չօգտագործումը  հիմնականում պայմանավորված է վարկերի վաղաժամկետ մարմամբ, որի արդյունքում վարկային պորտֆելի մնացորդը նվազել է։    
7. [bookmark: _Hlk180060789]1022-12004 «Գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորում» միջոցառման  2024 թվականի տարեկան ճշտված բյուջեն կազմում է 3,672,353.70 հազար դրամ։ 
     Էկոնոմիկայի նախարարի Ֆինանսների նախարարին ուղղված 2024 թվականի հոկտեմբերի 4-ի N 01/19425-2024 գրությամբ ներկայացված «Հայաստանի Հանրապետության 2024 թվականի պետական բյուջեի մասին» օրենքում վերաբաշխում և  Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ կատարելու մասին» ՀՀ կառավարության որոշման նախագծով առաջարկվել է վերաբաշխման միջոցով «Գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորում» միջոցառման  բյուջեն նվազեցնել 250.0 մլն դրամով։ 
     2024 թվականի հոկտեմբերի 10-ի դրությամբ միջոցառման փաստացի կատարողականը կազմում է 2,713,500.51 հազար դրամ։ ԳՖԿ-ի հետ համատեղ կատարված կանխատեսումների համաձայն սույն թվականի հոկտեմբեր-նոյեմբեր ամիսների կանխատեսվող բյուջեն կազմելու է շուրջ 608,850.1905 հազար դրամ։ Եթե հաշվի առնենք, որ միջոցառման բյուջեն վերաբաշխման միջոցով կնվազի 250,000.0 հազար դրամով, ապա միջոցառման մասով 2024 թվականի տարեկան կանխատեսվող բյուջեն կկազմի  3,322,353.70 հազար դրամ։
[bookmark: _Hlk180062772]    Ելնելով վերագրյալից առաջարկվում է միջոցառման բյուջեից 100.0 մլն դրամը վերաբաշխման միջոցով հատկացնել նախարարության կողմից իրականացվող այլ միջոցառումների իրականացմանը, իսկ դրա անհրաժեշտության բացակայության դեպքում այն վերադարձնել պահուստային ֆոնդ։ 
    Պլանավորված բյուջեից շեղումը պայմանավորված է այն հանգամանքով, որ 2024 թվականի բյուջեի հաշվարկում 2023 թվականի սուբսիդավորման գումարը հաշվարկվել է 2021 և 2022 թվականի վարկերի փաստացի պորտֆելի միջինով՝ 25.8 մլրդ դրամ, սակայն 2023 թվականի վարկի փաստացի պորտֆելը նվազել է՝ կազմելով 15.54 մլրդ դրամ։
8. 1022-12005 Գերմանիայի զարգացման վարկերի բանկի (KFW) հետ համատեղ գյուղատնտեսության ոլորտում ապահովագրական համակարգի ներդրման փորձնական ծրագրի իրականացման համար պետական աջակցություն միջոցառմանը հատկացված միջոցները առաջարկվում է նվազեցնել 270,000.0 հազար դրամով, ընդ որում՝ դրամաշնորհային միջոցները նվազեցվում է 130,000.0 հազար դրամով և համաֆինանսավորումը՝ 140,000.0 հազար դրամով: Գումարի ճշգրտումը պայմանավորված է KfW կողմից դրամաշնորհային գումարի տրամադրման հարցում առաջացած խնդիրներով (բանակցությունները շարունակվում են) և  ապահովագրական ընկերություններից ստացված հատուցումների կանխատեսվող չափի վերաբերյալ ցուցանիշներով։     
9. [bookmark: _Hlk180141458]1022-12013 Հայաստանի Հանրապետությունում արդյունաբերական խեցգետնաբուծության զարգացման ծրագիր միջոցառմանը  հատկացված միջոցները առաջարկվում է նվազեցնել 174,983.6 հազար դրամով: Միջոցառման շրջանակներում մեկ տնտեսվարողի հետ կնքվել է պայմանագիր, մեկ տնտեսվարողի հետ պայմանագիր կնքելու գործընթացը գտնվում է քննարկման փուլում, ելնելով եղանակային պայմաններից և ժամանակի սղությունից 2024 թվականին չի նախատեսվում գումարի փոխհատուցման իրականացում։ Միջոցառման գումարից՝ 122,511.6 հազար դրամ արդեն իսկ առաջարկվել է  ուղղել 1059-11003 և 1116-11005 միջոցառումներին (Ելից 01/21153-2024 գրություն), մնացած մնացորդային գումարը առաջարկվում է նվազեցնել։
10. 1022-12017 «Սպանդանոցային ծառայություն մատուցող տնտեսավարողներին աջակցության տրամադրում» միջոցառման 2024 թվականի տարեկան ճշտված բյուջեն կազմում է  200,000.0 հազար դրամ։    Միջոցառման բյուջեն կազմվել է Էկոնոմիկայի նախարարության կողմից աշխատանքային կարգով ԱԱՀ վճարող համարվող 13 տնտեսավարողից կատարված հարցումների արդյունքներով, ըստ որի 2024 թվականի մարտ ամսին հաշվարկված ԱԱՀ-ն կազմել է շուրջ շուրջ 40.0 մլն դրամ, որի 75%-ը կազմում է շուրջ 30.0 մլն դրամ։ 2024 թվականի հուլիսից-նոյեմբեր ամիսներին առաջարկվող աջակցությունը տրամադրելու դեպքում պահանջվող ֆինանսական միջոցները կկազմեր շուրջ 150.0 (30.0X5=150.0) մլն դրամ։ Հաշվի առնելով, որ աջակցության տրամադրումը կխթանի սպանդանոցային սպանդը, կակտիվացնի ԱԱՀ վճարող համարվող սպանդանոցների գործունեությունը և արդյունքում շրջանառության հարկ վճարող առանձին տնտեսավարողներ կդառնան ԱԱՀ վճարող՝ կանխատեսվել էր, որ ԱԱՀ վճարող համարվող սպանդանոցների կողմից մսեղիքի իրացման շրջանառությունը կավելանա ավելի քան 30%-ով։ Միջոցառման հաստատումից՝ 2024 թվականի օգոստոսի 1-ից մինչև 2024 թվականի հոկտեմբերի 17-ը ստացվել է ընդամենը 1 շահառուի հայտ՝ շուրջ 2.3 մլն դրամի չափով, որը մերժվել է միջոցառման պայմաններին շահառուի չհամապատասխանելու հիմքով։ Հաշվի առնելով միջոցառման նկատմամբ հետաքրքրության ցածր մակարդակը միջոցառման մասով 2024 թվականի տարեկան բյուջեն հոկտեմբեր-նոյեմբեր ամիսների համար կանխատեսվում է 50,000.0 հազար դրամ։
Ելնելով վերագրյալից առաջարկվում է միջոցառման բյուջեից 150.0 մլն դրամը վերաբաշխման միջոցով հատկացնել նախարարության կողմից իրականացվող այլ միջոցառումների իրականացմանը, իսկ դրա անհրաժեշտության բացակայության դեպքում այն վերադարձնել պահուստային ֆոնդ։
11. 1058  Էկոնոմիկայի ոլորտում պետական քաղաքականության մշակում, ծրագրերի համակարգում և մոնիտորինգ  ծրագրի 11002. «ԱՀԿ-ում և oտարերկրյա պետություններում ՀՀ առևտրային ներկայացուցիչների նպատակների և խնդիրների իրագործում» միջոցառումից առաջարկվում է նվազեցնել 206,944.2 հազար դրամ՝ պայմանավորված ՀՀ առևտրային ներկայացուցիչների նախատեսվածից ավելի քիչ նշանակմամբ:
12. 1058-11008 «ՀՀ ԷՆ աշխատակիցների վերապատրաստում» միջոցառումից՝ առաջարկվում է նվազեցնել 37,024.0 հազար դրամ, վերապատրաստման գործընթացի ուշ սկսվելը պայմանավորված է եղել սպասվող կառուցվածքային փոփոխություններով, և գործընթացը իրականացվել է համապատասխան իրավական ակտը հաստատվելուց հետո (նախարարի հրաման՝ 1449-L 2024-06-04)։
13. 1067 Ստանդարտների մշակում և հավատարմագրման համակարգի զարգացում ծրագրի 11002  Աջակցություն ՀՀ հավատարմագրման համակարգին միջոցառման նախատեսված միջոցներից առաջարկվում է նվազեցնել 1,946.0 հազար դրամով: Միջոցառմանը հատկացված գումարի մեջ ներառված է ԱԱՀ-ն, սակայն ծրագիրն  իրականացնող «Հավատարմագրման ազգային մարմին» ՊՈԱԿ-ը  ԱԱՀ վճարող չէ:                                     ՊՈԱԿ-ը մինչև 2024թ.-ի 3-րդ եռամսյակը ներառյալ չի հանդիսացել ԱԱՀ վճարող, ըստ այդմ էլ վերոնշյալ գումարից 2024թ. ինը ամսվա համար նախատեսված 11.676.00 հազար դրամը փաստացի ստացել է առանց ԱԱՀ՝ 9.730.00 հազար դրամ: 2024թ. 4-րդ եռամսյակից սկսած ՊՈԱԿ-ը կսկսի աշխատել ԱԱՀ-ով: 2024թ. դեկտեմբերին 4-րդ եռամսյակի դրամաշնորհի գումարը արդեն կստացվի ԱԱՀ-ով՝ 5.004.00 հազար դրամ:
14. 1104 Գիտելիքահենք, նորարարական տնտեսությանը և փոքր ու միջին ձեռնարկատիրությանը աջակցություն ծրագրի «ՓՄՁ-ի սուբյեկտներին աջակցության ծրագրերի համակարգում և կառավարում» միջոցառումից առաջարկվում է նվազեցնել 671,118.6 հազար դրամ՝ նվազեցնելով համապատասխար ոչ ֆինանսական արդյունքային ցուցանիշները:  Ծրագրի չիրականացման պատճառ է հանդիսացել Սկսնակ և փոքր ձեռներեցների աջակցության ծրագրի միջոցառման հաստատման ոչ նպատակահարմար լինելը:
15. 1104-11005 «Մասնագիտական կարողությունների զարգացման նպատակով շահառուներին պետական աջակցություն» միջոցառումից առաջարկվում է նվազեցնել 100,000.0 հազար դրամ՝ միաժամանակ «Դասընթացներն անցած աշխատակիցներ, մարդ» արդյունքային ցուցանիշը նվազեցնելով 100-ով: Ծրագրի չիրականացման պատճառ է հանդիսացել մասնագիտական կարողությունների ծրագրի  հաստատման ոչ նպատակահարմար լինելը։
16. 1104-12003 «Սկսնակ և փոքր բիզնեսին արտոնյալ պայմաններով վարկավորման տրամադրում» միջոցառումից առաջարկվում է նվազեցնել 100,000․0 հազար դրամ՝ միաժամանակ «Սուբսիդավորում ստացած շահառուները» արդյունքային ցուցանիշը նվազեցնելով 50-ով: Ծրագրի չիրականացման պատճառ է հանդիսացել Սկսնակ և փոքր ձեռներեցների աջակցության ծրագրի միջոցառման հաստատման  ոչ նպատակահարմար լինելը, որի մեկ բաղադրիչը հանդիսանում էր արտոնյալ պայմաններով վարկավորումը։
17. 1104-12004 «Բարձր որակավորում ունեցող մասնագետների ներգրավման նպատակով նախարարության միջոցով տնտեսավարողներին սուբսիդավորում» միջոցառումից առաջարկվում է նվազեցնել 228,556.9 հազար դրամով՝ համաձայն կանխատեսումների, նվազեցվում է նաև  Տնտեսավարողների կողմից ներգրավված բարձր որակավորում ունեցող մասնագետների թիվը՝ 90 մարդով: 
18. 1165  Ներդրումների և արտահանման խթանման ծրագրի 11002 «ՀՀ արտահանմանն ուղղված արդյունաբերական քաղաքականության ռազմավարությամբ նախատեսված միջոցառումներ» միջոցառման արդյունքային չափորոշիչները փոփոխության կարիք ունեն, քանի որ գործարար հանրության կողմից նոր առաջարկներ են եղել միջազգային ցուցահանդեսներին մասնակցության վերաբերյալ։ Արդյունքային չափորոշիչների փոփոխության կարիք ունի նաև՝ «Գործարար համաժողովների (ֆորումների), ինչպես նաև այլ համանման միջոցառումների մասնակցություն և (կամ) կազմակերպում»  տողում նշված միջոցառումների քանակը, քանի որ 2024 թվականի երկրորդ կիսամյակում միջազգային ցուցահանդեսներին մասնակցության չափաքանակի ավելացումով պայմանավորված, որը նաև ֆինանսական հավելյալ ծախսեր է նախատեսում: Միջազգային ցուցահանդեսներին մասնակցության չափաքանակի ավելացումով պայմանավորված, անհրաժեշտություն է առաջացել նաև «Արտերկրում հայկական արտադրանքի վերաբերյալ գովազդի և հասարակական կարծիքի ձևավորման (PR) միջոցառումների կազմակերպում և իրականացում» միջոցառման համար տարեկան սահմանել  քանակ՝ 3 հատ, միաժամանակ առաջարկվում է «Միջազգային ցուցահանդեսներին մասնակցության ապահովում» արդյունքային ցուցանիշը փոխարինել «Օտարերկրյա պետությունում և (կամ) Հայաստանում ցուցահանդեսների կազմակերպում և մասնակցության ապահավում» բառերով:
19. 1165-11009 Հանրային ներդրումային ծրագրերի տեխնիկատնտեսական ուսումնասիրություն միջոցառմամբ նախատեսված ֆինանսական միջոցների մինչև տարեվերջ կանխատեսվող ծախսերի վերաբերյալ աշխատանքային քննարկում է տեղի ունեցել Երևանի քաղաքապետարանի «Երևանի կառուցապատման ներդրումային ծրագրերի իրականացման գրասենյակ» ՀՈԱԿ-ի հետ, որի ընթացքում պարզվել է, որ մարմնի կողմից իրականացվող հանրային ներդրումային ծրագրերի տեխնիկատնտեսական ուսումնասիրությունների իրականացման նպատակով անհրաժեշտ է լինելու և օգտագործվելու է 48,000.0 հազար դրամ։ 
20. 1165-11010 Տեքստիլ ոլորտի զարգացման ծրագրերն իրականացնող և աջակցող Օպերատորի  շարունակական  գործունեության նպատակով պետական աջակցության ծրագիր միջոցառման շրջանակում Տեքստիլ ոլորտի Օպերատորի ստեղծման գործընթացները ձգձգվել են։ Օպերատորի գրանցման և ՀՀ կառավարության կողմից ճանաչման գործընթացները նախատեսվում է վերջնականացնել մինչև 2024թ․ ավարտը։ Նվազեցվում են նաև 2024թ․ պետական բյուջեով սահմանված համապատասխան ոչ արդյունքային ցուցանիշները։
21. 1165-11012 Թողարկման և վարկանիշավորման պետական աջակցության ծրագիր միջոցառմանը հատկացված միջոցներից առաջարկվում է նվազեցնել 150,000.0 հազար դրամը, քանի որ պլանավորված թվով թողարկումներ չեն կանխատեսվում։ Քննարկումները ցույց են տվել, որ թողարկման պոտենցիալը այնպիսի ոլորտներում են, որոնք ծրագրի շրջանակից դուրս են։
22. 1165-11013 <<ԷՔՍՊՈ 2025>> Օսակա, Կանսայ, Ճապոնիա համաշխարհային ցուցահանդեսին ՀՀ մասնակցության կազմակերպման աշխատանքներ միջոցառմանը հատկացված միջոցներից առաջարկվում է նվազեցնել 76,253.0 հազար դրամը:
23. 1165-12001 Տեքստիլ ոլորտում կայունության զարգացման գործընթացներին պետական աջակացության տրամադրման միջոցառում միջոցառմանը հատկացված 35,060.0 հազար դրամ միջոցները առաջարկվում է նվազեցնել: Միջոցառման կատարումն ապահովելու համար 12․05․2024թ․ ընդունվել է ՀՀ էկոնոմիկայի նախարարի թիվ 1296-Լ հրամանը։ Ոլորտին հատուկ հավաստագրերի ստացման խորհրդատվական ծառայությունների և հավաստագրերի ձեռքբերման աջակցություն  ստանալու նպատակով ՀՀ էկոնոմիկայի նախարարություն դիմում-հայտեր չեն ստացվել։ Առաջարկվում է ֆինանսական ցուցանիշի նվազմանը համահունչ նվազեցնել նաև 2024թ․ պետական բյուջեով սահմանված համապատասխան ոչ արդյունքային ցուցանիշները։
24.  1165-12002 Տեքստիլ ոլորտի կազմակերպությունների համար մատակարարման շղթաների դիվերսիֆիկացիայի ապահովմանն ուղղված պետական աջակցություն միջոցառմանը հատկացված 132,000.0 հազար դրամ միջոցները առաջարկվում է նվազեցնել: Միջոցառման իրականացումն ապահովելու նպատակով 23.08․2024թ․   ընդունվել է ՀՀ էկոնոմիկայի նախարարի թիվ 2159-Լ հրամանը։ Ոլորտի կազմակերպություննրի համար միջազգային էլեկտրոնային առևտրի հարթակների միջոցով վաճառք իրականացնելու նպատակով խորհրդատվական ծառայություններից օգտվելու համար դիմում-հայտեր չեն ստացվել։ Նախագծով առաջարկվում է ֆինանսական ցուցանիշի նվազմանը համահունչ նվազեցնել նաև 2024թ․ պետական բյուջեով սահմանված համապատասխան ոչ արդյունքային ցուցանիշները։
25. 1165-12004 Կլինիկական փորձարկումների, կենսահամարժեքության հետազոտությունների Սուբսիդավորում միջոցառում միջոցառմանը հատկացված 200,000.0 հազար դրամ միջոցները առաջարկվում է նվազեցնել: Հայտ ներկայացվել է Լիկվոր ՍՊ ընկերության կողմից։ Հայտն ընդունվել է և ընկերության հետ կնքվել է պայմանագիր։ Փոխհատուցման ժամկետ է ամրագրվել 2025 թվականը, փոխհատուցման չափը՝ մինչև 25 մլն դրամ։ Նախագծով առաջարկվում է նվազեցնել նաև 2024թ․ պետական բյուջեով սահմանված համապատասխան ոչ արդյունքային ցուցանիշները։
26. 1165-12005 Դեղերի գրանցման փորձաքննությունների ծախսերի սուբսիդավորում միջոցառում միջոցառմանը հատկացված միջոցներից առաջարիվում է նվազեցնել 105,175.0 հազար դրամ: Կանխատեսվում է մինչև տարվա վերջ ընդունել առնվազն 20 հայտ։
27.  1187 Գյուղատնտեսության արդիականացման ծրագրի Հայաստանի Հանրապետությունում  խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար վարկային տոկոսադրույքների սուբսիդավորում միջոցառմանը հատկացված տարեկան միջոցներից առաջարկվում է նվազեցնել 150,000.0 հազար դրամ:
28. 1187-12008 Հայաստանի Հանրապետությունում 2019-2024 թվականների տավարաբուծության զարգացման ծրագիր միջոցառմանը հատկացված միջոցներից առաջարիվում է նվազեցնել 36,109.9 հազար դրամ, նախագծով ճշգրտվում են նաև ոչ ֆինանսական արդյունքային ցուցանիշները: Որոշ շահառուների կողմից վարկի մայր գումարի վաղաժամկետ մարմամբ պայմանավորված, սուբսիդավորումը դադարեցված է։ Միաժամանակ, հաշվի առնելով, որ նշված ժամանակահատվածում ռիսկային է դառնում կենդանիների ներմուծման գործընթացը՝ առաջարկվում է միջոցառման մնացորդային գումարը նվազեցնել։
29. 1187-12012 ՀՀ-ում  ոչխարաբուծության և այծաբուծության զարգացման նպատակով  տրամադրվող նպատակային վարկերի տոկոսադրույքների սուբսիդավորում միջոցառման շրջանակներում, հաշվի առնելով այն հանգամանքը, որ ծրագիրն ավարտվել է 2023 թվականին, առաջարկվում է միջոցառման մնացորդային գումարը նվազեցնել, նախագծով ճշգրտվում է նաև ոչ ֆինանսական արդյունքային ցուցանիշը: Հաշվի առնելով այն հանգամանքը, որ ծրագիրն ավարտվել է 2023 թվականին, առաջարկվում է միջոցառման մնացորդային գումարը նվազեցնել։
30. 1187-12018 Ոչխարաբուծության և այծաբուծության զարգացման ծրագրին աջակցությունմիջոցառման շրջանակներում հատկացված միջոցներից առաջարկվում է նվազեցնել 89,000.0 հազար դրամ միջոցները: Ծրագիրը Կառավարության կողմից հաստատվել է 2024 թվականի օգոստոսի 22-ին հաշվի առնելով միջոցառման իրականացման սեզոնայնությունը և կենդանիների ձեռք բերման գործընթացի ռիսկայինությունը  առաջարկվում է միջոցառման մնացորդային գումարը նվազեցնել։
31.  1190  Զբոսաշրջության զարգացման ծրագրի 11002 «Աջակցության զբոսաշրջության զարգացմանը»  ծրագրի շրջանակներում նախատեսված ֆինանսական միջոցները արդեն իսկ բաշխված են դրամաշնորհային մրցույթների արդյունքում կնքված պայմանագրերի հիման վրա: «Ճանաչողական այցերի կազմակերպում»  տողում գոյացել է շուրջ 26,000.0  հազար դրամի չօգտագործված գումար: Նշված գումարի սահմանում դրամաշնորհային մրցույթ չի հայտարարվել՝ հաշվի առնելով  մրցույթի ընթացքի և արդյունքների հաստատման անհնարինությունը՝ կապված մրցույթ հայտարարող մարմնի ղեկավարի բացակայության հետ:

Կարգավորման նպատակը և բնույթը 

Գյուղատնտեսության ոլորտում իրականացվող աջակցության ծրագրերի շրջանակում ծագած պարտավորությունների կատարման, ինչպես նաև շարունակականության ապահովման նպատակով Նախագծով առաջարկվում է վերոնշյալ միջոցառումներին լրացուցիչ հատկացնել շուրջ  1,033,809.8 հազար դրամ Էկոնոմիկայի նախարարության կողմից իրականացվող միջոցառումներից՝ վերաբաշխման միջոցով, միաժամանակ 3,369,535.5 հազար դրամ առաջարկվում է ուղղել ՀՀ կառավարության պահուստային ֆոնդ։
Նախագծի մշակման գործընթացում ներգրավված ինստիտուտները և անձինք
Որոշման նախագիծը մշակվել է ՀՀ էկոնոմիկայի նախարարության կողմից։

ՀՀ պետական բյուջեում ծախսերի և եկամուտների փոփոխությունները
«Հայաստանի Հանրապետության 2024 թվականի պետական բյուջեի մասին» օրենքում փոփոխություններ, վերաբաշխում և  Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում եկամուտները և ծախսերը կնվազեն 130,000.0 հազար դրամով: Առաջարկվում է պահուստային ֆոնդ ուղղել 3,369,535.5 հազար դրամ:
Միաժամանակ հայտնում ենք, որ նվազեցվող միջոցառումների ֆինանսական միջոցների վերականգնման անհրաժեշտությունը ընթացիկ տարվա բյուջեով բացակայում է:
Կապը ռազմավարական փաստաթղթերի հետ
Որոշման նախագիծը բխում է Հայաստանի Հանրապետության կառավարության 2021-2026 թվականների ծրագրի «2 ՏՆՏԵՍՈՒԹՅՈՒՆ» կետի Կառավարության տնտեսական քաղաքականության նպատակների «2.4 Գյուղատնտեսություն» բաժնից, Կառավարության 2021-2026թթ. ծրագրի «6.10 Պետական ծախսեր» բաժնի դրույթներից՝ ծախսային քաղաքականության արդյունավետության բարձրացման տեսանկյունից Կառավարությունը կարևորում է հանրային ֆինանսների նպատակային, խնայողաբար և ադյունավետ օգտագործումը: Նախագիծը բխում է նաև Կառավարության 2021 թվականի նոյեմբերի 18-ի N 1902-Լ որոշումով հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրի Էկոնոմիկայի նախարարության բաժնի «9.4 Ագրոպարենային արտադրանքի իրացման և արտահանման խթանում» միջոցառման «Գյուղատնտեսական հումք մշակող ընկերությունների արտադրական կարողությունների հզորացում և արդիականացում՝ տարեկան շուրջ 250 միավոր սարքավորումների ձեռքբերմանն աջակցություն»  ակնկալվող արդյունքից (հղում՝  https://www.arlis.am/Annexes/6/2021_N1902hav.1.pdf), 9.6-րդ միջոցառման  «Հայաստանի Հանրապետությունում սննդամթերքի անվտանգության ապահովում» ակնկալվող արդյունքից (հղում՝  https://www.arlis.am/Annexes/7/2023_N2300hav.1.pdf, 253-րդ էջ)։
ՀՀ Կառավարության ծրագրով նպատակ է դրվել առաջիկա 5 տարիներին ներդնել մշակաբույսերի ամբողջական ապահովագրություն և ստեղծել նախադրյալներ ապահովագրության ամբողջական ներդրման համար։ ՀՀ գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թթ․ ռազմավարությամբ կարևորվում է ապահովագրական համակարգի աստիճանական ներդրումը։
ՀՀ կառավարության ծրագրով նպատակ է դրվել շարունակել գյուղտնտեսական լիզինգի ծրագիրը ՝ յուրաքանչյուր տարի տեխնիկայի հավաքակազմը թարմացնել  առնվազն 500 միավոր գյուղատնտեսական տեխնիկայով ՀՀ գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թթ․ ռազմավարությամբ կարևորվում է գյուղատնտեսական տեխնիկայի և սարքավորումների ձեռքբերման հասանելիության ապահովումը
Կառավարության 2021-2026թթ. ծրագրով նպատակ է դրվել յուրաքանչյուր տարվա ընթացքում ինտենսիվ այգիներն ավելացնել  1000 հեկտարով, ինչպես նաև խթանել գյուղատնտեսական նշանակության հողերի նպատակային և արդյունավետ օգտագործումը։ 
